
foiblefle: la grace eft paffagere, la nature demeure
toufiours, en vn mot, ie veux dire que la perfeuerance
dans I'exercice de la Foy, n’eft pas icy moins diffi-
cile, qu’il eft en France 2 la plufpart de conferuer
leur innocence du Baptefme, & ne point perdre par
le peché la grace, qui nous rend agreables & Dieu.

Adjouftez 2 cela les fureurs d’vn ennemy Hiro-
quois, qui va nous fermant le paffage, qui nous rauit
les neceflitez de la vie, & les fecours qu’on nous peut
enuoyer en vn pays abandonné: qui tu€ & qui maf-
facre ceux qui viennent A noftre ayde, qui chaque
année va croiffant en fon infolence, qui va dépeuplant
ce pays, & qui fait prendre a nos Hurous, les defleins
d’abandonner leur commerce auec les Francois, voy-
ans qu’il leur coufte fi cher, & aymans mieux fe
paffer des marchandifes de 1’Europe, que de s’expofer
chaque année, non [150] pas a vne mort, qui feule
feroit tolerable, mais & des feux & a des flammes,
dont on a mille fois plus d’horreur.

Or en fuitte que pouuons-nous attendre au milieu
d’vne nation barbare, ot nous n’aurons plus les
fecours de la vie, olt on n’ofera plus nous enuoyer le
renfort d’ouuriers qui feroient icy neceflaires pour y
auancer les affaires de Dieu; olt tous ceux quiy
refteront, feront abandonnez 2 la rage d’vn peuple
defefperé, & qui ne fera plus retenu de nous maiffa-
crer tous, par la crainte de perdre leur commerce
auec les Frangois, qu'ils verront leur eftre impofiible,
& eftre pour eux entierement ruiné. Ou alors les
Chreftiens qui compofent cette Eglife naiffante, fe
verront fans Pafteurs, fans Sacremens, fans Sacri-
fice, & hors des moyens de recourre 2 ceux, qui feuls
font leur refuge en leurs defolations, leur appuy
dedans leur foibleffe, le nceud facré qui les lie auec



